
LEĠISLAZZJONI SUSSIDJARJA 549.124

REGOLAMENTI DWAR IL-LIMITAZZJONI FUQ L-
EMISSJONIJIET TA’ ĊERTI INKWINANTI 

ATMOSFERIĊI

25 ta’ Settembru, 2018

L-AVVIŻ LEGALI 303 tal-2018, kif emendat bl-Avviżi Legali 114 tal-
2021 u 21 tal-2025.

Titolu. 1. It-titolu ta’ dawn ir-regolamenti huwa r-Regolamenti 
dwar il-Limitazzjoni fuq l-Emissjonijiet ta’ Ċerti Inkwinanti 
Atmosferiċi.

 Skop. 2. (1) Dawn ir-regolamenti jipprovdu għall-
implimentazzjoni tad-Direttiva (UE) 2016/2284 tal-Parlament 
Ewropew u tal-Kunsill tal-14 ta’ Diċembru 2016 dwar it-tnaqqis tal-
emissjonijiet nazzjonali ta' ċerti inkwinanti atmosferiċi, li temenda d-
Direttiva 2003/35/KE u li tħassar id-Direttiva 2001/81/KE (hawn iżjed 
’il quddiem imsejħa "Direttiva (UE) 2016/2284"), kif ukoll il-
Protokoll għall-Konvenzjoni LRTAP għat-tnaqqis tal-Aċidifikazzjoni, 
Ewtrofikazzjoni u tal-Ożonu Troposferiku kif emendata.

(2) Dawn ir-regolamenti japplikaw għall-emissjonijiet mis-
sorsi kollha fit-territorju ta’ Malta.

Tifsir.3. F’dawn ir-regolamenti, kemm il-darba r-rabta tal-kliem 
ma teħtieġx xort’oħra:-

Kap. 549."Att" tfisser l-Att dwar il-Protezzjoni tal-Ambjent; 

"l-Awtorità" jew "l-awtorità kompetenti" tfisser l-
Awtorità għall-Ambjent u ir-Riżorsi kif stabbilta fl-artikolu 6 
tal-Att;

 "ċiklu tal-atterraġġ u dekollaġġ" jew "LTO" tfisser iċ-
ċiklu li jinkludi il-fażi li fiha l-ajruplan jinsaq fuq l-art (taxi in - 
taxi out), id-dekollaġġ, it-tlugħ, l-avviċinament, l-atterraġġ u l-
attivitajiet l-oħra kollha tal-ajruplan li jseħħu f'altitudni ta' inqas 
minn 3,000 pied;

"diossidu tal-kubrit" jew "SO2" tfisser il-komposti kollha 
tal-kubrit espressi bħala diossidu tal-kubrit, inkluż it-trijossidu 
tal-kubrit (SO3), l-aċidu solfuriku (H2SO4), u il-komposti 
ridotti tal-kubrit bħas-solfur idroġenu (H2S), merkaptani u 
sulfidi tad-dimetil;

"emissjoni" tfisser ir-rilaxxament ta’ sustanza fl-
atmosfera, minn sors puntiformi jew diffuż;

"emissjonijiet antropoġeniċi" tfisser l-emissjonijiet 

atmosferiċi ta’ inkwinanti assoċjati mal-attivitajiet tal-bniedem;

"impenn nazzjonali għat-tnaqqis tal-emissjonijiet" tfisser 
l-obbligi ta’ Malta fit-tnaqqis tal-emissjonijiet ta’ sustanza; 
tispeċifika it-tnaqqis ta’ emissjonijiet li bħala minimu għandu 
jintlaħaq fis-sena kalendarja mira, bħala perċentwal tat-total ta' 
emissjonijiet rilaxxati matul is-sena ta’ riferiment (2005);

"komposti organiċi volatili mhux metaniċi" jew 
"NMVOC" tfisser il-komposti organiċi kollha, għajr il-metanu, 
li huma kapaċi jipproduċu ossidanti fotokimiċi permezz ta’ 
reazzjoni ma’ ossidi tal-ażotu fil-presenza tar-radjazzjoni solari;

"Konvenzjoni LRTAP" tfisser il-Konvenzjoni fuq it-
Tniġġis tal-Arja Transkonfinali fuq Distanza Kbira;

 "limiti għall-emissjonijiet" tfisser l-ammont massimu 
f’tunellati, ta’ sustanza inkwinanti li jista’ jiġi emess fl-
atmosfera sad-data speċifika ta’ konformità; 




L.S. 549.59.

"objettivi ta’ kwalità tal-arja" tfisser il-valuri ta’ limitu, il-
valuri mira u l-obbligu fil-qasam tal-konċentrazzjoni tal-
espożizzjoni għall-kwalità tal-arja stabbiliti fir-Regolamenti 
dwar il-Kwalità tal-Arja tal-Madwar; 

"ossidi tal-ażotu" jew ‘NOx’ tfisser ossidu tal-ażotu (NO) 
u biossidu tal-ażotu (NO2) espressi bħala biossidu tal-ażotu;

"partiċelli tan-nugrufun" jew "BC" tfisser partiċelli tal-
karbonju li jassorbu d-dawl; 

"partikolat fin" jew "PM2,5" tfisser partiċelli b’dijametru 
aerodinamiku ugwali jew inqas minn 2,5 micrometri (μm); 

"prekursuri tal-ożonu" tfisser ossidi tal-ażotu, komposti 
organiċi volatili mhux metaniċi, metanu, u monossidu tal-
karbonju;

 "tnaqqis fl-emissjonijiet" tfisser it-tnaqqis fl-
emissjonijiet ta’ sustanza inkwinanti espress bħala persentaġġ 
tal-emissjonijiet totali tal-istess sustanza inkwinanti fl-2005, u li 
jridu jintlaħqu sad-data speċifika ta’ konformità;

 "traffiku marittimu internazzjonali" tfisser vjaġġi fuq il-
baħar u fl-ilmijiet kostali permezz ta’ bastimenti 
indipendentement mill-bandiera li jtajru, bl-esklużjoni ta’ dawk 
li jintużaw għas-sajd, li jitilqu mit- territorju ta’ pajjiż wieħed u 
li jaslu fit-territorju ta’ pajjiż ieħor.

Inpennji 
Nazzjonali għat-
tnaqqis ta’ 
emissjonijiet. 
Emendat:
A.L. 114 tal-2021.

4. (1) L-awtorità kompetenti għandha tippubblika fuq 
is-sit elettroniku tagħha il-limiti għall-emissjonijiet espressi f’tunellati 
u ekwivaletni għat-tnaqqis tal-emissjonijiet fis-subregolamenti (2), (3) 
u (4). Il-kalkolu tal-limiti għall-emissjonijiet għandu jirreferi għas-
sena 2005 bħala sena ta’ riferiment. 

(2) Sal-1 ta’ Jannar 2020, l-emissjonijiet antropoġeniċi total 
ta’ SO2, NOx, NMVOC, ammonijaka (NH3) u PM2,5 għandhom, bħala 
minimu, ikunu limitati għat-tnaqqis fl-emissjonijiet kif ġej u l-limiti 
għall-emissjonijiet rispettivi tagħhom:

(a) tnaqqis fl-emissjonijiet tal-SO2 ta’ 77%;

(b) tnaqqis fl-emissjonijiet tal-NOx ta’ 42%;

(ċ) tnaqqis fl-emissjonijiet tal-NMVOC ta’ 23%;

(d) tnaqqis fl-emissjonijiet tal-NH3 ta’ 4%; u

(e) tnaqqis fl-emissjonijiet tal-PM2,5 ta’ 25%.

(3) Għall-perjodu mill-1 ta’ Jannar 2020 sal-1 Jannar 2025, 
l-awtorità kompetenti għandha tiżgura li t-tnaqqis fl-emissjonijiet 
isegwi trajettorja linejari mmirata sabiex jintlaħaq it-tnaqqis fl-
emissjonijiet indikattivi kif ġej u l-limti għall-emissjonijiet rispettivi 
tagħhom:

(a) tnaqqis fl-emissjonijiet tal-SO2 ta’ 86%;

(b) tnaqqis fl-emissjonijiet tal-NOx ta’ 60%;

(ċ) tnaqqis fl-emissjonijiet tal-NMVOC ta’ 25%;

(d) tnaqqis fl-emissjonijiet tal-NH3 ta’ 14%; u

(e) tnaqqis fl-emissjonijiet tal-PM2,5 ta’ 38%.

(4) Sal-1 ta’ Jannar 2030, mingħajr preġudizzju għas-
subregolamenti (2) and (3), l-awtorità kompetenti għandha tiżgura li t-
total tal-emissjonijiet antropoġeniċi ta’ SO2, NOx, NMVOC, NH3 u 
PM2,5 għandhom bħala minimu jkunu limitati għat-tnaqqis fl-
emissjonijiet kif ġej u l-limiti għall-emissjonijiet rispettivi tagħhom:

(a) tnaqqis fl-emissjonijiet tal-SO2 ta’ 95%;

(b) tnaqqis fl-emissjonijiet tal-NOx ta’ 79%;

(ċ) tnaqqis fl-emissjonijiet tal-NMVOC ta’ 27%;

(d) tnaqqis fl-emissjonijiet tal-NH3 ta’ 24%; u

(e) tnaqqis fl-emissjonijiet tal-PM2,5 ta’ 50%.

(5) L-awtorità kompetenti għandha tippermetti 
devjazzjonijiet mit-trajettorja speċifikata fis-subregolament (3) jekk 
huwa teknikament u ekonomikament aktar effiċjenti li tagħmel hekk u 
jekk kemm il-darba l-limiti għall-emissjonijiet skont is-subregolament 
(4) u t-tnaqqis fl-emissjonijiet rispettivi jibqgħu bla mittiefsa. Dawn it-
trajettorji alternattivi flimkien mar-raġunijiet warajhom għadhom ikunu 
deskritti fil-fond fil-pjan ta’ Malta għall-kontroll tat-tniġġis tal-arja 
ppreparat skont ir-regolament 5.

(6) Jekk il-limiti għall-emissjonijiet indikattivi fis-
subregolament (3) u t-tnaqqis fl-emissjonijiet rispettivi tagħhom ma 
jistgħux jintlaħqu, l-awtorità kompententi għandha tinkludi r-raġunijiet 
li wasslu għal devjazzjonijiet minn dawn il-miri indikattivi fir-rapport 
informattiv dwar l-inventarju ta’ Malta sussegwenti li jkun ippreparat 
skont is-subregolament (4) tar-regolament 6. Dawn ir-rapporti 
informattivi dwar l-inventarju għandhom ukoll jinkludu kwalunkwe 
miżuri li għandhom jittieħdu sabiex jitranġaw mill-ġdid il-limiti għall-
emissjonijiet u t-tnaqqis fl-emissjonijiet rispettivi kif mfassla fis-
subregolament (3). 

(7) Sabiex:

(a) tkun żgurata konformità mal-impenji nazzjonali 
tat-tnaqqis tal-emissjonijiet fis-subregolamenti (2), (3) u (4), l-
awtorità kompetenti għandha tqassam il-limiti totali għall-
emissjonijiet li jirriżultaw mill-impenji nazzjonali għat-tnaqqis 
tal-emissjonijiet tal-inkwinanti li jaqgħu taħt dawn ir-
regolamenti, bejn l-inkwinaturi l-kbar għall-emissjonijiet ta’ 
dawn l-inkwinanti;

(b) tqassam dawn il-limiti għall-emissjonijiet bejn l-
inkwinaturi il-kbar, l-awtorità kompetenti tista’ tuża kwalunkwe 
informazzjoni relatata ma’ dawn l-emissjonijiet minn dawn l-
inkwinaturi, inkluż l-inventarji msemmija fir-regolament 6(1) u 
il-projezzjonijiet msemmija fir-regolament 6(3). 

(8) Sabiex titkejjel il-konformità mal-impenn nazzjonali 
għat-tnaqqis tal-emissjonijiet msemmija hawn fuq, m’għandhomx 
jitqiesu l-emissjonijiet li ġejjin:

(a) emissjonijiet mill-ajruplani oltre dawk rilaxxati 
waqt iċ-ċiklu tal-atterraġġ u dekollaġġ (LTO);

(b) emissjonijiet mit-traffiku internazzjonali 
marittimu; u

(ċ) emissjonijiet tal-ossidi tal-ażotu u komposti 
organiċi volatili mhux metaniċi mill-attivitajiet li jaqgħu taħt 
kategoriji 3B (ġestjoni tad-demel) u 3D (ħamriji agrikoli) tan-
Nomenklatura tal-2014 għal-komunikazzjoni tad-data (NFR) 
stabbilita mill-konvenzjoni LRTAP.

Programm għall-
kontroll tat-tniġġis 
tal-arja.

5. (1) Sabiex jintlaħaq it-tnaqqis fl-emissjonijiet 
antropoġeniċi fir-regolament 4, l-awtorità kompetenti 
b’kollaborazzjoni mal-Ministeru responsabbli mill-Ambjent u ma’ 
kwalunkwe korp pubbliku rilevanti ieħor, għandhom jfasslu, jadottaw 
u jimplementaw pjan għall-kontroll tat-tniġġis tal-arja skont Parti 1 
tat-Tieni Skeda.

(2) Il-pjan għall-kontroll tat-tniġġis tal-arja għandu:

(a) jinkludi, evalwazzjoni tal-iskala tal-impatti tal-
emissjonijiet f’Malta fuq il-kwalità tal-arja kemm f’Malta kif 
ukoll fl-Istati Membri ġirien. Dan għandu jiġi determinat bl-
użu, fejn ikun applikabbli, tad-data u l-metodoloġiji żviluppati 
mill-Programm Ewropew ta’ Monitoraġġ u Evalwazzjoni 
(EMEP) taħt il-Protokoll tal-Konvenzjoni LRTAP dwar il-
finanzjament fit-tul tal-programm ta’ kooperazzjoni għall-
monitoraġġ u l-evalwazzjoni tat-trasmissjoni fuq distanzi twal 
tal-inkwinanti atmosferiċi fl-Ewropa; 

(b) jieħdu in kunsiderazzjoni il-ħtieġa li jitnaqqsu l-
emissjonijiet tal-inkwinanti atmosferiċi bl-għan li tintlaħaq 
konformità mal-għanijiet tal-kwalità tal-arja f’Malta u fejn 
xieraq, fl-Istati Membri ġirien;

(ċ) jagħti prijorità l-miżuri għat-tnaqqis tal-
emissjonijiet tal-BC meta jittieħdu miżuri sabiex jintlaħqu l-
limiti għall-emissjonijiet u t-tnaqqis fl-emissjonijiet għall-
PM2,5;

(d) ikun koerenti mal-pjanijiet u programmi rilevanti 
oħra li joħorġu minn obbligi taħt il-legislazzjoni Nazzjonali jew 
Ewropea. 

(3) Il-pjan għall-kontroll tat-tniġġis tal-arja għandu jinkludi 
l-miżuri obbligatorji mniżżla fil-Parti 2 tat-Tieni Skeda, u jista’ 
jinkludi il-miżuri fakultattivi fl-istess skeda, jew miżuri li għandhom 
effett ekwivalenti fuq it-tnaqqis tal-emissjonijiet.

(4) L-awtorità kompetenti għandha tirrevedi il-pjan għall-
kontroll tat-tniġġiż tal-arja mill-anqas kull erba’ snin. 

(5) Fil-każ li skont id-data sottomessa permezz tal-inventarji 
nazzjonali tal-emissjonijiet fis-subregolament (1) tar-regolament 6, il-
miri tar-regolament 4 ma jiġux imħarsa jew jekk ikun hemm ir-riskju li 
dawn il-miri ma jintlaħqux, għandhom jiġu riveduti mingħajr 
preġudizzju għas-subregolament (4) il-miżuri u l-istrateġiji fil-pjan 
għall-kontroll tat-tniġġis tal-arja, li għandhom x’jaqsmu mat-tnaqqis 
tal-emissjonijiet fi żmien ta’ mhux aktar minn tmintax-il xahar minn 
meta ikun ġie sottomess l-aħħar inventarju nazzjonali tal-emissjonijiet 
atmosferiċi jew l-aħħar projezzjonijiet tal-emissjonijiet. 



S.L. 549.41.

(6) L-awtorità kompetenti għandha tikkonsulta lill-pubbliku 
u lil kwalunkwe partijiet interessati mill-istituzzjonijiet rilevanti li 
minħabba ir-responsabbilitajiet ambjentali speċifiċi tagħhom fil-qasam 
tat-tniġġis tal-arja, kwalità u ġestjoni, jistgħu jintlaqtu mill-miżuri 
f’dan il-pjan, skont ir-Regolamenti dwar il-Parteċipazzjoni Pubblika fi 
Pjanijiet u Programmi, fuq id-draft tal-pjan għall-kontroll tat-tniġġis 
tal-arja, kif ukoll kull reviżjoni sinifikanti qabel ma jiġi iffinalizzati il-
programm.

(7) Fejn applikkabbli għandha ssir ukoll konsultazzjoni 
transfruntaljiera. 

(8) L-awtorità kompetenti għandha tfassal l-ewwel pjan 
għall-kontroll tat-tniġġis tal-arja sa mhux aktar tard mill-1 ta’ April 
2019.

(9) L-awtorità kompetenti għandha tinnotifika lill-
Kummisjoni Ewropea b’kull aġġornament tal-pjan għall-kontroll tat-
tniġġis tal-arja skont is-subregolament (5) fi żmien xahrejn. 

Inventarju 
Nazzjonali tal-
Emissjonijiet 
Atmosferiċi.
Emendat:
A.L. 114 tal-2021.

6. (1) L-awtorità kompetenti għandha tipprepara u 
tirrevedi kull sena l-inventarju nazzjonali tal-emissjonijiet atmosferiċi 
għall-inkwinanti elenkati fit-Tabella A ta’ Skeda I, skont ir-rekwiżiti 
mniżżla fl-istess Skeda. 

(2) L-awtorità kompetenti għanda tipprepara u tirrivedi, kull 
erba’ snin, l-inventarji nazzjonali tal-emissjonijiet atmosferiċi 
ġeografikament disaggregati u l-inventarji tas-sorsi puntiformi kbar 
għall-inkwinanti fit-Tabella B tal-Ewwel Skeda, skont ir-rekwiżiti tal-
istess skeda.

(3) L-awtorità kompetenti għandha tipprepra u tirrivedi, kull 
sentejn il-projezzjonijiet tal-emissjonijiet nazzjonali tal-inkwinanti 
mniżżla fit-Tabella B tal-Ewwel Skeda, skont ir-rekwiżiti tal-istess 
skeda.

(4) L-awtorità kompetenti għandha tfassal rapport 
informattiv dwar l-inventarju li jakkumpanja l-inventarju nazzjonali 
tal-emissjonijiet atmosferiċi fis-subregolament (1) u l-projezzjonijiet 
fis-subregolament (3), skont ir-rekwiżiti mniżżla fit-Tabella C tal-
Ewwel Skeda. 

(5) L-awtorità kompetenti għandha tipprepara u tirrevedi l-
inventarju nazzjonali tal-emissjonijiet atmosferiċi, il-projezzjonijiet 
tal-emissjonijiet, l-inventarju nazzjonali tal-emissjonijiet atmosferiċi 
ġeografikament disaggregati, l-inventarju tas-sorsi puntiformi kbar u r-
rapport informattiv dwar l-inventarju li jakkumpanjahom skont it-Tielet 
Skeda. 

(6) L-awtorità kompetenti għandha tibgħat l-inventarju 
nazzjonali tal-emissjonijiet atmosferiċi, il-projezzjonijiet tal-

emissjonijiet, l-inventarju nazzjonali tal-emissjonijiet atmosferiċi 
ġeografikament disaggregati, l-inventarju tas-sorsi puntiformi kbar u r-
rapport informattiv dwar l-inventarju lill-Kummissjoni Ewropeja u 
lill-Aġenzija Ewropea għall-Ambjent (EEA) sad-dati ta’ rappurtaġġ 
mniżżla fl-Ewwel Skeda. 

(7) L-awtorità kompetenti għandha tiżgura li r-rekwiżiti 
għar-rappurtaġġ imsemmija fis-subregolament (6) ikunu konsistenti 
mar-rapurtaġġ tas-Segretarjat tal-Konvenzjoni LRTAP.

(8) L-awtorità kompetenti tista’ tistabbilixxi, inventarji 
nazzjonali tal-emissjonijiet skont is-subartikolu (1) tal-artikolu 5 u 
Parti 4 ta’ Anness IV tad-Direttiva (UE) 2016/2284, għall-inkwinanti 
elenkati fir-regolament 4 fejn in-nuqqas ta’ konformità maqt-tnaqqis 
fl-emissjonijiet jirriżulta mill-applikazzjoni ta’ metodi ta’ inventarji 
tal-emissjonijiet imtejba aġġornati skont l-għarfien xjentifiku.

Monitoraġġ tal-
Impatti tat-Tniġġis 
tal-Arja.
Emendat:
A.L. 114 tal-2021.






L.S. 549.44.
L.S. 549.59.
L.S. 549.100.

7. (1) L-awtorità kompetenti għandha tiżgura li jsir il-
monitoraġġ tal-impatti negattivi tat-tniġġis tal-arja fuq l-ekosistemi, a 
bażi ta’ firxa ta’ siti ta’ monitoraġġ li jkunu rapreżentattivi tal-ambjent 
naturali u semi-naturali tal-ilma ħelu, u tal-ekosistemi forestali billi 
tadotta approċċ effettiv f’termini ta’ flus u ibbażat fuq ir-riskju. L-
awtorità kompetenti għandha tikkoordina dan il-programm mal-
programmi l-oħra ta’ monitoraġġ stabbiliti taħt ir-Regolamenti dwar il-
Protezzjoni tal-Flora, Fawna u Ambjenti Naturali, ir-Regolamenti 
dwar il-Kwalità tal-Arja tal-Madwar, u r-Regolamenti dwar Pjan ta’ 
Azzjoni fil-Qasam tal-Politika tal-Ilma, u jekk applikabbli, il-
Konvenzjoni LRTAP. Fejn ikun applikabbli l-awtorità kompetenti 
tista’ tuża d-data li tkun inġabret taħt dawn il-programmi ta’ 
monitoraġġ.

(2) L-indikaturi għall-monitoraġġ fakultattivi fir-Raba’ 
Skeda jistgħu jintużaw sabiex jissodisfaw ir-rekwiżiti tas-
subregolament (1).

(3) L-awtorità kompetenti għandha tibgħat lill-Aġenzija 
Ewropea għall-Ambjent u lill-Kummisjoni Ewropea l-informazzjoni 
segwenti:

(a) fejn jinsabu s-siti ta’ monitoraġġ u l-indikaturi 
assoċjati li jkunu ser jintużaw sabiex jsir il-monitoraġġ tal-
impatti tat-tniġġis tal-arja sal-1 ta’ Lulju 2018 u kull erba’ snin 
minn hemm ’il quddiem; u

(b) id-data tal-monitoraġġ mniżżla fis-subregolament 
(1) sal-1 ta’ Lulju 2019 u kull erba’ snin minn hemm ’il 
quddiem. 

Ġbir ta’ 
informazzjoni.

8. L-awtorità kompetenti tista’ tipprepara formoli, 
kwestjonari u notamenti oħra biex tiġbor l-informazzjoni relatata mal-
attività ta’ kwalunkwe sors relevanti sabiex jiġu kkompilati 

kwalunkwe obbligi tar-rappurtaġġ elenkati fir-regolament 6 u għandha 
tispeċifika d-data jew il-perjodu sa meta il-formoli, kwestjonarji u n-
notamenti oħra mimlija bl-informazzjoni mitluba, għandha tasal għand 
l-awtorità kompetenti.

Rekwiżiti. 9. Minkejja kull ħaġa li hemm f’xi liġi oħra li timponi s-
segretezza, l-awtorità kompetenti tista’, għall-għan biex tiġbor l-
informazzjoni fir-regolament 8 tordna kwalunkwe persuna biex:

(a) timla formola, kwestonarju jew xi notament ieħor;

(b) twieġeb xi mistoqsijiet ; jew

(ċ) tipprovdi xi informazzjoni jew notamenti, 

u kwalunkwe informazzjoni hekk miksuba tkun suġġetta għar-
restrizzjonijiet dwar l-użu u l-projbizzjoni dwar xandir ta’ 
informazzjoni kif speċifikat fir-regolament 12.

Rekords. 10. Minkejja kull ħaġa li hemm f’xi liġi oħra li timponi s-
segretezza, kwalunkwe persuna li għandha r-rekords li fl-opinjoni tal-
awtorità kompetenti jistgħu jwasslu għal ġbir ta’ informazzjoni 
elenkata fir-regolament 6, għandha tagħti aċċess lil awtorità kompetenti 
għal dawk ir-rekords biex tinġabar dik l-informazzjoni.

Kooperazzjoni tal-
korpi pubbliċi.

11. L-awtorità kompetenti tista’ titlob kwalunkwe korp 
pubbliku biex jikkonsulta u jikkoopera magħha biex jiġu assesjati r-
rekords potenzjali tal-awtorità bħala sors ta’ informazzjoni li jistgħu 
jikkontribwixxu biex jinġabru l-obbligi tar-regolament 6, u l-korp 
pubbliku għandu jaderixxi ma’ dik it-talba, dment li jkollu r-riżorsi 
biex jagħmel dan.

Informazzjoni 
miksuba.

12. Ebda informazzjoni miksuba b’kull mod skont dawn ir-
regolamenti li tista’ tiġi assoċjata ma’ xi persuna li tista’ tiġi 
identifikata ma għandha, ħlief bil-kunsens bil-miktub ta’ dik il-persuna, 
tiġi mxandra, murija jew komunikata lil xi persuna ħlief: 

(a) għall-finijiet ta’ prosekuzzjoni għal reat taħt dawn 
ir-regolamenti;

(b) lil uffiċjali tal-awtorità kompetenti fil-qadi tad-
dmirijiet tagħhom skont l-Att; u


L.S. 549.39.

(ċ) jekk l-informazzjoni hija fl-ambitu tar-
Regolamenti dwar il-Libertà ta’ Aċċess għal Informazzjoni dwar 
l-Ambjent.

Aċċess għall-
informazzjoni.
Emendat:
A.L. 114 tal-2021.
L.S. 549.39.

13. Mingħajr preġudizzju għar-Regolamenti dwar il-Libertà 
ta’ Aċċess għal Informazzjoni dwar l-Ambjent, l-awtorità kompetenti 
għandha tassigura li din l-informazzjoni li ġejja tiġi, disponibbli għal 
pubbliku billi tkun ippubblikata fuq is-sit elettroniku tal-Awtorità: 

(a) il-programm għall-kontroll tat-tniġġis tal-arja u 
kull reviżjoni tiegħu;

(b) l-inventarju nazzjonali tal-emissjonijiet 
atmosferiċi (inkluż, jekk applikabbli, kull aġġustament tal-
inventarju nazzjonali tal-emissjonijiet atmosferiċi), il-
projezzjonijiet tal-emissjonijiet nazzjonali, ir-rapporti 
informattivi tal-inventarji u rapporti u informazzjoni 
addizzjonali mgħoddija lill-Kummissjoni Ewropeja skont ir-ir-
regolamenti 6(6) u 7(3). 

Penali.14. (1) Kull persuna li:

(a) tonqos milli tissottometti data jew kwalunkwe 
informazzjoni oħra rikjesta mill-Awtorità;

(b) tissottometti data jew informazzjoni falza lil 
Awtorità; jew

(ċ) tonqos milli tikkonforma mal-limiti tal-
emissjonijiet imqassma mill-Awtorità,

tkun ħajta ta’ reat kontra dawn ir-regolamenti. 

(2) Kull persuna li tonqos milli tissottometti data jew 
kwalunkwe informazzjoni oħra rikjesta mill-Awtorità tista’ teħel: 

(a) f’każ li tinsab ħatja tal-ewwel reat multa ta’ mhux 
inqas minn elf u ħames mitt euro (€1,500) imma mhux iżjed 
minn tlett elef euro (€3,000);

(b) f’każ li tinsab ħatja tat-tieni reat jew ta reat 
sussegwenti, multa ta’ mhux inqas minn tlett elef euro (€3,000) 
imma mhux iżjed minn sitt elef euro (€6,000).

(3) Kull persuna li tissottometti data jew informazzjoni falza 
lil Awtorità tista’ teħel:

(a) f’każ li tinsab ħatja tal-ewwel reat multa ta’ mhux 
inqas minn sebgħa t’elef u ħames mitt euro (€7,500) imma 
mhux iżjed minn ħmistax-il elf euro (€15,000);

(b) f’każ li tinsab ħatja tat-tieni reat jew ta reat 
sussegwenti, multa ta’ mhux inqas minn ħmistax-il elf euro 
(€15,000) imma mhux iktar minn tletin elf euro (€30,000).

(4) Kull persuna li tonqos milli tikkonforma mal-limiti tal-
emissjonijiet imqassma mill-Awtorità tista’ teħel:

(a) jekk teċċedi l-limitu b’30%, f’każ li tinsab ħatja 
tal-ewwel reat, multa ta’ mhux inqas minn ħames mitt elf euro 
(€500,000) imma mhux iżjed minn sebgħa mija u ħamsin elf 

euro (€750,000);

(b) jekk teċċedi il-limitu b’iżjed minn 30% imma 
b’inqas minn 60%, f’każ li tinsab ħatja tal-ewwel reat, multa ta’ 
mhux inqas minn sebgħa mija u ħamsin elf euro (€750,000) 
imma mhux iżjed minn miljun euro (€1,000,000);

(ċ) jekk teċċedi il-limitu b’iżjed minn 60%, f’każ li 
tinsab ħatja tal-ewwel reat, multa ta’ mhux inqas minn miljun 
euro (€1,000,000) imma mhux iktar minn miljun u ħames mitt 
elf euro (€1,500,000):

Iżda f’każ li tinsab ħatja tat-tieni reat jew reat 
sussegwenti, il-multa għandha tkun irduppjata, iżda m’għandiex 
teċċedi żewġ miljuni u ħames mitt elf euro (€2,500,000):

Iżda wkoll il-qorti tista’ tordna lil kull min instab ħati li 
għamel reat kontra dawn ir-regolamenti li jħallas dawk l-ispejjeż li l-
awtorità kompetenti jew entità pubblika oħra tkun ġarrbet b’riżultat ta’ 
dak ir-reat, biex tieħu miżuri ta’ mitigazzjoni jew ta’ prevenzjoni 
sabiex tindirizza l-ħsarat relatati mar-reat, jekk applikabbli, ir-revoka 
ta’ kwalunkwe permess maħruġ mill-awtorità kompetenti u l-konfiska 
tal-corpus delicti.

Applikabbiltà tal-
Kodiċi Kriminali.
Kap. 9.

15. (1) Id-dispożizzjonijiet tal-artikoli 23 u 30(1) tal-
Kodiċi Kriminali għandhom japplikaw, mutatis mutandis, għall-
proċeduri rigward ir-reati kontra dawn ir-regolamenti, hekk iżda li l-
iskwalifika tal-pussess u l-kisba ta’ liċenzja, permess jew awtorità ma 
għandhom fl-ebda każ ikunu ta’ anqas minn sena.







Kap. 9.

(2) Minkejja d-dispożizzjonijiet tal-artikolu 370 tal-Kodiċi 
Kriminali, proċedimenti għal reat kontra dawn ir-regolamenti 
għandhom jitressqu quddiem il-Qorti tal-Maġistrati (Malta) jew il-
Qorti tal-Maġistrati (Għawdex), skont kif ikun il-każ, u għandhom 
ikunu skont id-dispożizzjonijiet tal-Kodiċi Kriminali li jirregola l-
proċedura quddiem l-imsemmija qrati bħala qrati ta’ ġudikatura 
kriminali.

Kap. 9. (3) Minkejja d-dispożizzjonijiet tal-Kodiċi Kriminali, l-
Avukat Ġenerali għandu dejjem ikollu d-dritt li jappella lill-Qorti tal-
Appell Kriminali minn kwalunkwe sentenza mogħtija mill-Qorti tal-
Maġistrati (Malta) jew mill-Qorti tal-Maġistrati (Għawdex) rigward 
proċedimenti għal kwalunkwe reat kontra dawn ir-regolamenti. 

Lingwa tal-Iskedi. 16. L-Ewwel Skeda sar-Raba’ Skeda li jinsabu ma’ dawn ir-
regolamenti qegħdin jiġu ppublikati bil-lingwa Ingliża mat-test bl-
Ingliż ta’ dawn ir-regolamenti skont l-Artikolu 54(3) tal-Att.

